
Макалада Кыргызстандын аймагында XIX кылымдын 

40-жылдарынын жана 50-жылдарынын ортосунда болуп 

ѳткѳн орчундуу саясий окуялардын бири болгон Орто жүз 

казактарынан чыккан Абылай хандын небереси Кенесары 

хан Касым уулунун Түндүк Кыргызстандын аймагына жа-

саган жортуулу жана анын кыргыз элинин кѳрүнүктүү 

акыны Арстанбек Буйлаш уулунун чыгармаларында баянда-

лышы каралат. Анткени Арстанбек акын ыр саптарында 

“Ормон колду баштаган”, “Опсуз көпкөн Кенендин, башын 

кесип таштаган” деп саясий кырдаалдын күбѳсү катары 

окуяларды чагылдырат. Ошондой эле макалада Арстанбек 

Буйлаш уулу жашаган доордун дагы бир орчундуу саясий 

окуялардын бири бугу-сарыбагыш чатагы баяндалат. Бугу-

сарыбагыш чатагынан улам бугунун бир топ айылы Каркы-

ра, Текеске, Анжиян, Жылдызга чегиндиги тууралуу маалы-

маттар Арстанбек акындын ырында чагылдырылган.  

Негизги сөздөр: кыргыздар, казактар, сайясий окуя-

лар, бугу-сарыбагыш чатагы, коомдук-саясий абал, кыр-

гыз-казак мамилелери, Россия империясы. 

В статье рассматривается одна из важных полити-

ческих событий середины 40-50-х годов XIX века на терри-

тории современного Кыргызстана, описанные в произведе-

ниях видного кыргызского акына Арстанбек Буйлаш уулу – 

поход на Север Кыргызстана Кенесары хана, который был 

внуком хана Среднего жуза казахов Абылай хана. Акын 

Арстанбек, как свидетель событий описывает в своих про-

изведениях стихами “Ормон предводитель войск” (“Ормон 

колду баштаган”), “Обнаглевшего Кенена лишили головы” 

(“Опсуз көпкөн Кенендин, башын кесип таштаган”). Так-

же в статье затрагивается еще одно значимое политиче-

ское событие эпохи Арстанбека Буйлаш уулу междоусоби-

ца бугу-сарыбагыш. Описывая междусобицу бугу-сарыба-

гыш, Арстанбека Буйлаш уулу дает информацию о пересе-

лении айылов племени бугу в Каркыра, Текеск, Анжиян, 

Жылдыз. 

Ключевые слова: кыргызы, казахи, политические со-

бытия, бугу-сарыбагышский конфликт, общественно-по-

литическая ситуация, кыргызско-казахские отношения, 

Российская империя. 

The article describes the expedition of Abylai Khan's grand-

son Kenesary Khan Kasym uulu to the territory of Northern 

Kyrgyzstan, one of the most important political events in 

Kyrgyzstan between the 40s and 50s of the XIX century, and his 

works in the works of the famous Kyrgyz poet Arstanbek Buylash 

uulu.  Because in his poems, Arstanbek describes the events as 

a witness to the political situation: "Ormon started his hand", 

"Kensen, who had a lot of money, cut off his head".  The article 

also describes the Bugu-Sarybagysh conflict, one of the most 

important political events of the era in which Arstanbek Buylash 

uulu lived.  Arstanbek akyn's poem reflects the information that 

a number of deer villages retreated to Karkyra, Tekes, Andijan 

and Jyldyz due to the Bugu-Sarybagysh conflict. 

Key words: Kyrgyz, Kazakhs, political events, bugu-sary-

bagysh conflict, socio-political situation, Kyrgyz-Kazakh rela-

tions, Russian Empire. 

XIX кылымдын орто чениндеги орчундуу тары-

хый окуялардын бири  Орто жүз казактарынан чыккан 

Кенесары хан Касым уулунун (1802-1847) Түндүк 

Кыргызстандын амагындагы кыргыз урууларына жа-

саган жортуулу менен байланыштуу. Кенесары хан-

дын кыргыздарга карата жасалган бул аракетин анын 

жетекчилиги астында XIX кылымдын 20-30-жылда-

рында болуп ѳткѳн казак элинин улуттук-боштондук 

кѳтѳрүлүшү менен мүнѳздѳгѳ болот. Бирок, Кенесары 

ханды казактардын кѳпчүлүк султандары жана бай, 

кадыр барктуу бийлери да колдошкон эмес. Мына 

ушул султан жана бийлер менен күрѳшүдѳ хан Кене-

сары  тынч жаткан казак урууларына кол салып кир-

ген учурлары да болгон. Маалыматтар боюнча 

Кенесары хан кѳтѳрүлүшкѳ кошулбагандыгы үчүн  

казактардын жаппас уруусуна үч жолу кол салган-

дыгы айтылат [1, 9-б.]. 

Кенесары хан Касым уулунун жетекчилиги ас-

тындагы казактардын көз каранды эместиги үчүн 

көтөрүлүшү 1837-жылы башталып баш-аягы, он жыл-

га созулду, Кенесары хан жол башчылык кылган 

казактар акыр аягында алсырап түштүккө Жети-

Сууга оойт. Ошондо хан Кене кыргыз, казак, өзбек 

элдерин бириктирип, жалпы орус баскынчыларына 

каршы күрөштү уюштурууга умтулган. Маалымат-

тарда айтылгандай 1841-ж. куз мезгилинде каз элинин 

бирдиктүү мамлекетин түзүү максатында Кичүү жүз 

жана Орто жүздүн таасирдүү адамдары Кенесарыны 

хан көтөркѳн. Кенесары хан Касым уулу 1846-ж. 

орустардын баскынчыл саясатына каршы биргелешип 

согушалы деген сунуш менен Ормон ханга элчи жи-

бергендиги белгилүү. Мына ушул учурдан тартып, 

тактап айтканда XVIII к. аягынан XIX к. ортосуна 

чейин созулган кыргыз-казак элдеринин ортосундагы 

мамилелердеги тынчтык мезгил токтогон болчу. 

Кенесары Касымовдун жетекчилиги астында 

Россия империясына каршы кѳтѳрүлүш казак элинин 

тарыхындагы эң узак жана ири көтөрүлүштѳрдѳн 

болгон. 

Алгач «Кенесары султан Аблай хандын урпагы 

катары өзүнө максат катары Казакстанда хан бийли-

гин калыбына келтирүүнү коёт. Көз карандысыз хан 

бийлигин калыбына келтирүү аракети Кенесарыны 

падышачылык Россия менен кагылышуусуна түрттү. 

1845-жылы Кенесарыга каршы генерал-майор Виш-

невскийдин жетекчилиги астында атайын орус аскер-

леринин отряддары активдүү аракеттерин башташ-

кан. Аларга кээ бир казак султандарынын көмөкчү 

отряддары жардам көрсөтүшөт. Мына ушундай кыр-

даалда 1845-жылы Кенесары Борбордук Казакстанды 

таштап, өзүнүн кыймылын Сары-Аркадан Жети-Суу 

аралыгында Улуу Жүздүн конушуна көчүрүүгө арга-

сыз болот. Ушул жерден ал өзүнө Улуу Жүз казакта-

рын жана алатоо кыргыздарын баш ийдирип, Коконго 

жана падышачылык Россияга каршы күрөштү улан-

тууну милдет кылып коёт» [2, 18-б.]. 

Чындыгында эле баардык тарыхый маалыматтар 

ырастагандай Кенесары Касым уулу «чоң атасы 

Аблайдын Казакстандагы ээликтерине, ошондой эле 

1775-1781-жылдардагы ага карап турган арка кыргыз-

дарынын жерлерине кайра ээлик кылууну көздөгөн 

монархиялык максаты да бар эле» [3, 60-б.]. 

Ошентип,  «1845-жылы ал «оруска каршы атта-

нууга мага көмөктөшүүгө макул болгула жана менин 

бийлигиме багынып бергиле» деген маанидеги катта-

рын Чүй, Талас кыргыздарынын манаптарына жибер-

ди.  

Кенесарынын хандын кыргыздарга жѳнѳткѳн 

катында жазылган маалыматтар А.Кенесариндин 

Султан Кенесарынын ѳмүр жолу тууралуу жазган 

эмгегинде тѳмѳнкүчѳ баяндалат: “Менин бул жакка 

келишимдин максаты – касташуу жана кан төгүү 

эмес, казактар менен кара-кыргыздардын күчтөрүн 

бириктирүү, аларды Кокондон бөлүп чыгаруу, жал-

пысынан кокондуктардын кысымынан бошотуу.  

Ошону менен бирге эле учурда керексиз иштер болуп 

ѳттү. ... Эгер бул сунуштар жүрөгүңѳргө туура келбей 

душмандыктан баш тартбасаӊар, анда өз тагдырыӊар 

үчүн жооп бересиӊер. Эскертем, эгер мен тараптан 

бир адам күнөөсүз өлтүрүлсѳ, же кичинекей бир бала 

ыйласа, анда күнөө силерде болот” [1, 23-б. ]. 

Манапи Жантай менен Ормон бул катты окуп, 

кара-кыргыздарды жалпы чогулушка чогултуп, жы-

йында ханга баш ийбөө пикирине токтолушкан.  Бул 

кабарды алып, Кенесары хан Чоӊ Ордонун бардык 

датхаларын, бийлерин жана баатырларын чогултуп, 

аларга кара-кыргыздардын чечимин жарыялап, кеңеш 

сураган,.  Чоӊ Ордонун алдыңкы адамдары: Бейт-бий, 

Сыпатай, Тайчибек, Худайберген датка, Саурык, - 

Белкожа менен Медеу-бий:  “Бардык казакдардан ку-

ралдуу күчтөрдү чогултуп, бул жерлерди толугу ме-

нен кара-кыргыздардан тазалайбыз” [1, 23-б.] деп ай-

тышкан. 

Бул каттар Ормон жана Жантай катышкан 

кыргыз бийлеринин жыйынында талкууланып, анда 

Кенесарынын талабына баш ийбөө жана согушка да-

ярдануу жөнүндө чечим кабыл алынды. Муну уккан 

Кенесары хан 1845-жылы таластык кушчулардын 

бийи Бүргөнүн уулу Калчаны туткундап, солтолордун 

жайыл уругу менен кагылышууга үлгүрдү» [2, 78, 60-

б.]. Ал эми 1846-жылдын август айынын аяк ченинде 

3 миң аскери менен Чүйдүн башындагы айылдарга бү-

лүк салган жортуулун кайрадан уюштурат [4, 137-б].  

Кенесарынын чабуулуна каршылык көрсөтүүдө 

кыргыз колун Ормон хан жетекчиликке алган. Антке-

ни бул учурда ал Кыргызстандын аймагын бириктир-

ген хандык түзүүгө жетише албаса да, түндүк кыргыз 

урууларынын башын бириктирген чакан хандыкты 

башкарып турган. Бирок, Ормондун хан көтөрүлүшү 

тууралуу изилдөөчүлөр тарабынан ар кандай маалы-

маттар көрсөтүлүп келет. Чындыгында эле Т.Н. 

Өмүрбеков белгилегендей «Ормондун 1842-жылы 

хан көтөрүлгөндүгү чындыкка жакын. Анткени кыр-

гыздар өз ханын Кокондо хандар алмашып, ордодо 

баш аламандык башталганда Кокондуктар так талаш-

кан күрөштөр менен алагды болуп калганда гана көтө-

рө алышмак. бул мезгилде эл арасында зор кадыр-

баркка ээ болуп, саясий жактан кыйла такшалып 

калган эле» [5, 43-б.].  

Бул учурда казак султаны Кенесарынын кыр-

гыздарга жасаган чабуулунун натыйжасында түштүк-

төн башка кыргыз уруулары Ормон хан бийлигине 

баш кошуп, хандык бийлиги таанылган болчу. 

Кенесарынын аскери менен Ормондун колунун 

ортосунда чечүүчү салгылашуу 1847-ж. апрелдин ая-

гында башталып, бир нече күнгө созулган. Уруш 

Майтөбө Текеликтин сеңиринде жүрдү. Салгылашуу-

нун 12 күнүндө Ысык-Көлдөн чүйлүктөргѳ жардамга 

жөнөгөн 200 жигит менен Ормондун кошууну келген-

де, кыргыздар чечкиндүү чабуулга өтүшүп, казактар 

курчоого алынды. Кенесары менен Ноорузбай экөө 

тең колго түшүрүлүп, баштары кесилген. Бул учурду 

Арстанбек Буйлаш уулу: 

Кенен менен Нооруздун 

Кылганы журтка жеткенден, 

Ыза кордук өткөндөн 

Сарыбагыш, солто чогулуп 

Жантай Байтик оолугуп, 

Ормон колду баштаган 

Опсуз көпкөн Кенендин 

Башын кесип таштаган... [6, 68-б.] деп мүнөз-

дөйт. 

1847-жылы Россияга каршы болгон Кенесарыны 

өлтүргөндүгү үчүн кыргыздын улуктары Ормон 

Ниязбек уулу, Жантай Карабек уулдары Омск губер-

натору тарабынан алтын медаль менен жана алтын 

кармаган чепкен менен сыйланган [7, 46-б., 2, 112-

131-бб.].  

Кенесарынын колун талкалагандан кийин кыр-

гыз урууларынын биримдиги чыңдала баштайт. Би-

рок, көп өтпөй уруулар ортосунда чыр-чатактар кай-

радан күч алган. Анткени Кокон хандыгы бугу, саяк, 

сарыбагыш, солто, багыш урууларынын ортосундагы  

жаңжалдары өз бийлигин бекемдөөгө пайдаланып, 

алардын кайраштырып турду. 

XIX кылымдын 50-жылдарынан баштап бугу-

сарыбагыш урууларынын ортосундагы мамилелер 

бузула баштайт. Мамилелердин бузулушуна алып 

келген окуя 1853-жылы күзгө жуук болуп өтөт. 

Ормон хандын айылында өткөрүлгөн ордо оюну эки 

уруунун ортосундагы жаңжалдын чыгышына шылтоо 

болгон. Бугу уруусунун манабы Боромбайдын оюн-

чусу Чыйбыт оюнду утуш менен бүтүп, бугулар тогуз 

бээден турган байгени жеңип алышкан. Сарыбагыш-

тын оюнчулары саяктын төбөлү Алыбек манаптын 

оюнчусунан да жеңилип калган. Ормон хандын жаза-

сынан чочулаган Алыбек бугу уруусуна көчө качат. 

Ушунун баарын шылтоолоп Ормон хан 1854-жылы 

июль айынын башында аскери менен жортуулга атта-

нып, бирок, Шаты суусунун боюндагы ич ара кагылы-

шууда катуу жарадар болуп, көз жумат. Ормондун ку-

нун кууп, сарыбагыштар бугу уругунун чаап алганы 

камынганда Буйлаш уулу Арстанбек: 

Жыгач болсо табылар, 

Кийиз болсо жабылар 

Ой, сарыбагыш туугандар, 

Бугуну үч бүлүнтсөң 

Эсенгулдун Ормону 

Эми кайдан табылар... [6, 118-б.] - деп ырдап, 

аларды ачууга алдырбоого үндөп ынтымакка чакы-

рат. Академик Б. Джамгерчинов 1857-жылы бугу 

уруусунун айылдарында болгон Семенов Тянь-Шан-

скийдин маалыматына таянып, Чычкан, Борскоон, 

Тамганы жердеген бугу уруусунун «Кыдык», «Жел-

ден», уруктарын Сарыбагыш, Саяктар капыстан чаап 

алып, түшкөн олжону  Сарала Сазда бөлүштүрүп жат-

канда Арстанбек жогорку ырын ырдап, акындын ур-

матына туткундагылардын арасынан 20 үй-бүлө бо-

шотулат [8, 56-57-бб.] - деп белгилеген. 

Бугу менен сарыбагыштын ортосундагы чыр-ча-

тактардын, жанжалдын жыйынтыгы Ормондун кунун 

кууган сарыбагыштар, Ормондун кол башчысы Төрө-

гелдинин жана Ормон уулу Үмөтаалынын жетекчили-

ги менен кайра-кайра бугулардын тынчын алган 

жортуулдарды уюштуруп турууларына алып келген. 

Бугу-сарыбагыш чатагы башталар алдында, тактап 

айтканда XIX кылымдын 40-жылдарында Боромбай 

бий башкарган бугу уруу бирикмесинин курамында  

10 миң түтүн калк болсо [9, 7-б.], ал эми Качыбек 

Шералиндин 1855-жылдын 30-октябрында Чоң ордо-

нун казактары менен бугу уруу бирикмесинин башка-

руучусу, Ала-Тоо округунун приставы подполков-

ниги М.Д. Перемышльскийге жазган катындагы маа-

лыматка караганда бугу уруу бирикмеси 16 миң тү-

түндөн турган [10, 32-б.].  Демек, 10-16 миң түтүндүн 

тегерегинде турган бугу уруусу үчүн бул бугу-сары-

багыш чатагы абдан коркунучтуу эле. Акыры Бором-

бай баш болгон бугунун бир топ айылы Каркыра, 

Текеске, Анжиян, Жылдызга чегинет. Бугу-сарыба-

гыш чатагында бугу уруусунун башына түшкөн мүш-

күлдү Арстанбек акындын төмөнкү ырында мын-

дайча чагылдырылат: 

Ормон ханын өлтүрүп, 

Ойрон болдук көп бугу. 

Чабылдыкта чачылдык, 

Калк ушинтип камалды, 

Таба албадык амалды. 

Ормон ханы өлгөндө 

Акылдан жаман шашканбыз, 

Атанга жүктү артканбыз, 

Анжыян кире качканбыз… [6, 107-б.] 

Мына ушул бугу-сарыбагыш ортосундагы ич ара 

касташууну Кокон бийлиги өз бийлигин бекемдөө 

үчүн колдонуп калууга аракет жасаган деп Ж.Мала-

баев өзүнүн эмгегинде туура белгилеген. «Бул кагы-

лышуулар, - деп жазат ал, сарыбагыш жана бугу уруу-

ларынын манаптары Кокон хандары менен Россия-

нын падышаларынын  кыргыздарды толук каратып  

алууга умтулган колонизаторлук саясатын ишке 

ашыруунун куралы болгонун далилдейт» [11,80-б.]. 

Бугу-сарыбагыш урууларынын араздашуулары-

нын учурунда бугу уруусунун манабы өз уруусун 

коргоонун бирден-бир туура жолу Россиянын  букар-

лыгына өтүү деп эсептеген. Чындыгында эле мына 

ушул учурдагы саясий курч кырдаал «учурдагы бугу-

сарыбагыш жаң-жалынын башталышы, кокондуктар-

дын салык алуу талабы жана орустарга каршы согу-

шууга үндөөсү, Кытай «богдыханынын кыргыз жер-

гесине көз артуу сыяктуу окуялардын чордонундагы 

татаал саясий кырдаал Боромбайды чечкиндүү кадам 

таштоого аргасыз кылды» [12, 99-б.]. Ошентип,  «Бугу 

манабы мүмкүнчүлүктү колдон чыгарбоону көздөп, 

1854-жылы 10-июлда бугулардын манаптарынын 

атынан Омбуга ишеним кат жазып, ал катты тапшы-

руу үчүн капитан Койчубек Шералы уулун жөнөтөт 

[12, 99-б.]. 

1855-жылы 17-январда бугу уруусунун өкүлдөрү 

Россиянын букаралыгын кабыл алгандыгы жөнүндө 

ант берген [8, 50-б., 2,91, 177-178-бб.]. Бугу-сарыба-

гыш чатагы ушундай жол менен басылышы, ошол 

учурдагы уруу аралык араздашуулардын бир аз болсо 

да басаңдашына алып келди. Боромбай бийдин Рос-

сия букаралыгына өтүүсү кыргыз урууларын алдыда  

турган чоң кыргындан сактап калды. Анткени кыргыз 

эли балким бири бугу, бири сарыбагыш уруусун кол-

догон эки саясий күчтөрдүн өз ара кагылышуусуна 

кабылмак. Чындыгында Түндүк Кыргызстан Россияга 

толук каратылгандан кийин гана бугу-сарыбагыш 

чыр-чатагы биротоло тыйылды. Бугу уруусунун Рос-

сияга кошулушу менен кыргыз эли ички уруулук чыр-

чатактардан гана кутулбастан, ошондой эле тышкы 

империалисттик коркунучтан жана Кокон хандыгы-

нын эзүүсүнөн кутулат. Демек, Кыргызстандын Рос-

сияга кошулушунун кыйла жак-шы натыйжаларынын 

бири «ички уруулук тирешүүлөрдүн да барымта үчүн 

болгон кыргыздардын казактар, калмактар, Чыгыш 

Кытай сыяктуу жана башка кошуна элдер менен 

дайыма болуп турган куралдуу кагылышуулардын 

токтошу» [13, 35-б.] болгон. 

Андыктан, жыйынтыктап жатып Арстанбек Буй-

лаш уулу XIX кылымдын 40-жылдарынын жана 50-

жылдарынын ортосунда болуп ѳткѳн кыргыз элинин 

тарыхындагы орчундуу тарыхый учурларына күбө 

болуп, чыгармаларында казак султаны Кенесары 

Касымовдун чабуулун жана бугу-сарыбагыш уруула-

рынын чатактарын чагылдырган. Арстанбек Буйлаш 

уулу доордун ушул сыяктуу курч, урунтуу окуяларын 

чечүүдѳ жана элге таамай жеткирүүдѳ ролу жана орду 

чоӊ кыргыз элинин улуу акындарынын бири 

